
ШКОЛЬНИКРИН 
ТIУЬНАР 

ХЪСАНАРЗАВА!

Райондин Собраниедин
 19 - заседание

«Гъалибвилин диктант»

Игитдин орден адан 
диде-бубадив вахкана!

Образованидин ва илим-
дин рекьяй РД-дин 
министр Яхья Бучае-

ва къейд авурвал, вилик квай 
кIелунин йисуз республикада 
1-4-классрин 208 агъзур аял 
пулсуз чими тIуьнралди таъми-
нарда. Алай вахтунда гьар са 
аялдин тIуьнин кьадар икьван 
чIавалди авай 61 манатдилай 
89 манатдив агакьарунин за-
конопроект гьазурзава. «Ида 
тIуьнрин ери хъсанардай, гьакI 
и месэладай аялринни диде-бу-
байрин шикаятар тIимилардай 
мумкинвал гуда. Школьникрин 
тIуьнрихъ галаз алакалу вири 
месэлайрай телефондин «кудай 
линиядай» (8 8722 67-08-81) 
чи Министерстводиз зенг ийиз 
жеда»,- лагьана Ягья Бучаева. 

И йикъара «Ахцегь район» 
МР-дин администрациядин за-
седанийрин залда депутатрин 
райондин Собраниедин предсе-
датель Абдул-Керим Палчаеван 
регьбервилик кваз райондин 
Собраниедин 7-созывдин 19-засе-
дание кьиле фена. Анал агъадихъ 
галай месэлайриз килигна:

1. «Ахцегь район» МР-дин де-
путатрин Собраниеди алай йисан 
28-июндиз кьабулай ««Ахцегь 
район» МР-дин 2022-йисан ва 
2023-2024-йисарин пландин де-
вирдин бюджетдин гьакъиндай» 
VII-СД-18-2-нумрадин къарардик 
дегишвилер кутунин гьакъиндай. 

2. «Ахцегь район» МР-дин 
ихтиярда авай чилин участокар 
перераспределение авунин нети-
жада кьилдин ксарин хсусиятда 
авай чилин участокрин майдан 
артух хьунихъ галаз алакъалу яз 
къачузвай гьакъи тайинарунин 
къайдадин гьакъиндай Положе-
ние тестикьарун.

3. Школадилай виликан об-
разование гудай муниципаль-
ный казенный образованиедин 
«Ласточка» идара тешкилунин 
гьакъиндай. 

Вири саналди заседание-
дал ирид месэладиз килигна.

Сифте килигай «Ахцегь рай-
он» МР-дин депутатрин Собра-

ниеди 2022-йисан 28- июндиз кьа-
булай ««Ахцегь район» МР-дин 
2022-йисан ва 2023-2024-йисарин 
пландин девир патал бюджет-
дин гьакъиндай VII-СД-18-2-
нумрадин къарардик дегиш-
вилер кухтунин гьакъиндай» 
месэладай «Ахцегь район» МР-
дин финансрин управленидин 
бюджетдин отделдин начальник 
И.Ибрагьимов экъечIна рахана.

Ахпа райадминистрация-
дин экономикадин ва чилинни 
эменнидин алакъайрин отделдин 
начальникди муниципальный 
райондин чилин участокар пере-
распределение авунин нетижада 
хсусиятда авай чилин участокрин 
майданар артух хьунай къачузвай 
гьакъидин кьадардиз талукь По-
ложениедиз килигун теклифна. 
Муниципальный райондин чка-
дин самоуправлениедин органри 
хуьрерин самоуправлениедин ор-
ганрихъ галаз икьрарар кутIуниз 
талукь къайдадин, чкадин мет-
лебдин бязи месэлаяр гьялунай 
векилвилерин са пай вахкуниз 
талукь месэладай «Ахцегь район» 
МР-дин администрациядин крар 
идара ийизвайди тир Р.Османова 
суьгьбетна. 

Заседаниедин кIвалахдин не-
тижаяр кьуналди, А-К.Палчаева 
«Школадилай виликан образова-
ниедин казенный муниципальный 
«Ласточка» идара тешкилунин 
гьакъиндай» месэладиз килигун 
теклифна. Ада малумарайвал, 
аялрин цIийи бахча ишлемишиз 
вахкунихъ галаз алакъалу яз 
юридический лицо тешкилунин 
чарасузвал арадал къвезва. Засе-
даниедин эхирдай анал килигай 
вири месэлайрай рази жедай къа-
рарар кьабулна.

«Сад тир Россия» полити-
кадин партияди «Гъалибвилин 
диктант» тIвар алаз гьазурзавай 
халкьарин арадин акция дуьнья-
дин кьвед лагьай дяве куьтягь 
хьайи юкъуз – 3-сентябрдиз кьиле 
фида. Дагъустанда «Гъалибвилин 
диктант» акция вири муниципа-
литетра тухуда. Республикадин 
меркезда «Гъалибвилин диктант» 

15 майдандал кхьида. И акция 
чи республикада гила 4-сеферда 
тешкилзава. Гьар йисуз ада иш-
тиракиз кIанзавай ксарин кьадар 
артух жезва. Эгер шаз и карда 
муьжуьд агъзуралайни гзаф ин-
санри иштиракнатIа, цIи акцияда 
цIувад агъзуралай гзаф инсанри 
иштиракдайвал я.

Дашдемир ШЕРИФАЛИЕВ

Алай вахтунда Росси-
ядин яракьлу  къува-
три Донбассдин чилел 

гьеле Ватандин ЧIехи дяведин 
девирдилай Украинада амукь-
навай гитлерчийрин терефдарар 
нацистарни фашистар терг авун 
патал дяведин кьетIен опера-
цияда къати женгер чIугваз, 
кьегьалвилинни баркаллувилин 
чешнеяр къалурзава. Гьайиф хьи, 
телефвилерни ава. Районэгьлияр 
патал иллаки чIулав хабар – 6 
лагьай майдиз душманрихъ галаз 
женгина ахцегьви жегьил офи-
цер, ротадин командир Тамерлан 
Ильясов телеф хьана. Женгина 
кьетIен дирибашвал къалурунай 
РФ-дин Президент В.В.Путинан 
Къарардалди чи ватанэгьлидиз 
кьейидалай кьулухъ Жуьрэтлуви-

лин орден (орден Мужества) гана. 
Эхь, 22 йисан яшни тахьанмаз Ва-
тандин Игит хьана, адан къамат 
гьамишалугъ чи рикIера амукьда. 

Лишанлу я, Жуьрэтлувилин 
орден игитдин диде-бубадив 
Ахцегьа Ватандин ЧIехи дяведин 
Игит-лётчик Валентин Эмиро-
ван и йикъара цIийи хъувунвай 
памятникдин патав РД-дин  Гьу-
куматдин Кьилин заместитель, 
РФ-дин армиядин генерал Рама-

зан Жафарова вахкана. И кардин 
гьакъиндай тешкилнавай митинг 
(ам райондин дишегьлийрин 
Советдин председатель Таира 
Муспагьовади кьиле тухвана), 
В.Эмирован памятникдив цуьк-
вер эцигуналди ва сифте гаф 
рахуналди, «Ахцегь район» МР-
дин кьилин заместитель Вадим 
Агъасиева ачухна: – Дяведин 
вакъиайра гьамиша лап хъсанбур, 
викIегьбур телеф жезва, вучиз 
лагьайтIа абуру чпин чандал 
амайбур хуьзва. Тамерланани, 
ротадин командир яз, лап четин 
вахтунда душмандин цIай вичел 
желбна чан къурбанд авуналди 
гъилик квай аскерар къутармиш-
на. Гьар са касди и чилел вичелай 
са гел тун лазим я.Тамерлана 
жуьрэтлувилин чешне, акьалт-
завай несил ватанпересвилин 
руьгьдаллаз тербияламишдай 

мумкинвал туна. Игитдин тIвар 
эбеди авун патал чи фикирдик 
Тамерлан Ильясован тIварунихъ 
са куьче ягъун ква. Сагърай ди-
де-буба Ватан патал ихьтин хва 
тербияламишай. Ильясоврин 
хизан чна чи къайгъударвиликай 
хкуддач. 

Митингдин иштиракчияр, 
игитдин руьгьдиз гьуьрмет авун 
яз са декьикьада кисна акъвазай-
далай кьулухъ рахун патал гаф 

РД-дин  Гьукуматдин Кьилин 
заместитель, генерал Рамазан 
Жафарова къачуна. 

 –  Ватан хуьнин важиблувал 
кьатIуналди офицервилин рехъ-
кьисмет хкязавай, лазим атай 

чIавуз чанни къурбанд ийиз гьа-
зур чи жегьилрал за дамахзава. 
РД-дин руководстводин векил ва 
женгинин генерал яз, за мукьвал-
мукьвал ихьтин мярекатра ишти-
ракзава. Дяведа жегьил офицер 
телеф хьун, гьелбетда, им адан 
хизандизни мукьва-кьилийриз 
яргъалди сагъ тежедай ва гьихь-
тин хьайитIани чи гьуьрметривай 

Соблюдайте меры 
пожарной безопасности

АТК-дин 
кIвалахдилай рази хьана!

Рабочий 
мугьманвиле атана

Бул бегьер кIватIдайвал я

Дашдемир ШЕРИФАЛИЕВ

Хемис юкъуз, 11-августдиз, Ахцегь райадминистрациядин 
кьилин заместитель Вадим Агъасиеван регьбервилик кваз тер-
роризмдиз акси комиссиядин нубатдин гегьенш заседание хьа-
на. Адан кIвалахда РД-дин Гьукуматдин Кьилин заместитель, 
генерал-майор Рамазан Жафарова, Ахцегь погранчастунин на-
чальник, полковник Алексей Самойлова, Дагъустанда РФ-дин 
ФСБ-дин Погрануправленидин начальник, генерал-лейтенант 
Андрей Карпенкоди, РД-дин Кьилин куьмекчи, республикада 
АТК-дин аппаратдин векил Тимур Зербалиева, РД-дин Халкьдин 
Собранидин депутат Мегьамед Алиханова, Ахцегь райондин 
прокурор Тимур Мегьамедова, Ахцегь, Докъузпара ва Рутул 
районрин военный комиссар Рафик Мегьамедова, Дербент ше-
гьерда УФСБ-дин 2-отделдин къуллугъчи Заур Мегьамедова, 
Россиядин МВД-дин полициядин «Ахтынский» отделдин началь-
ник, подполковник Вадим Алиева, РУО-дин начальник Алмас 
Гьажиева, муниципалитетдин АТК-дин членри, райондин шко-
лайрин директорри ва теклифнавай маса юлдашри иштиракна. 

Заседанидин иштиракчияр 
тебрикунин ва  веревирд-
завай месэлайрин важи-

блувал къейдунин гаф рахуналди, 
мярекат вахтуналди райондин 
кьилин везифаяр тамамарзавай 
Вадим Абдулхаликьовича ачухна 
ва заседанидин Йикъан месэлаяр 
раижна: «Жегьилрин арада терро-
риствилин идеология чукIунин ви-
лик пад кьунин кIвалах авай гьал», 
«Чирвилерин Йикъан серенжем-
риз гьазурвал аквазвай ва абур 
кьиле тухузвай вахтунда образо-
ванидин идарайра общественный 
хатасузвал таъминарунин серен-
жемар», «2019-2023-йисара РФ-да 
терроризмдин идеологиядиз акси 
серенжемар уьмуьрдиз куьчуьрми-
шунин гьакъиндай «Цуругърин 
хуьр» СП-дин администрация-
ди кьиле тухузвай кIвалахдин 
гьахъ-гьисаб», «Халкьдин арада 
законсуздаказ яракьар чукIуниз 
рехъ гузвай шартIар ва гьалар 
арадай акъудунин серенжемар», 
«Муниципалитетдин АТК-дин 
къарарар кьиле тухун тийизвай 
къуллугъчияр административный 
жавабдарвилиз чIугунин гьакъин-
дай  МР-дин АТК-дин серенжемар 
хъсанарун», «РД-да ва Ахцегь МР-
да НАК - дин ва АТК - дин къара-
рар кьиле тухунин гьакъиндай». 

Сифте месэладай муниципа-
литетдин образованидин Управле-
нидин начальник Алмас Гьажиева 
вичин докладда къейд авурвал, 
школьникрин арада террористви-
лин идеологиядиз рехъ тагунин 
таблигъат, тербиядин кIвалах 
кьиле тухунал санлай 60-лай артух 

завучар, психологар ва классдин 
руководителар машгъул я. Абуру 
классрин сятера, ачух тарсара 
вичикай ихтилат физвай месэлай-
рай гъавурдик кутунин кIвалах 
тешкилзава. Районда школадиз 
текъвез, диде-бубайринни терби-
ячийрин гуьзчивилик квачиз чеб-
чпин ихтиярда авай аялар авач. 
Алава образованидин 8 идарадиз 
2 агъзуралай артух ва кардик квай 
2 спортшколадиз саки агъзурав 
агакьна аялар желбнава. Жегьилар 
пиянискавилиз, наркоманвилиз 
кьил ягъуникай, абур обществодиз 
акси идеологиядин таъсирдикай 
хуьнин ва уьмуьрдин активный, 
сагълам рекьел гъунин мураддал-
ди йисан-йиса «Защита» тIвар алаз 
профилактикадин операция кьиле 
тухузва. Гуя чпикай хата хкатун 
мумкин тир дестедин 13 аял диде-
бубайрин тахсиркарвилер себеб яз 
чи кьетIен гуьзчивилик кватIани, 
амай аялрилай абур са куьналдини 
тафаватлу туш.

Кьвед лагьай месэладай малу-
мат РФ-дин МВД-дин полициядин 
«Ахтынский» отделдин начальник 
Вадим Алиева авуна. «Школайрин 
векилрихъ галаз санал чна сала-
матзавачир, яшайишдин четинви-
лер авай хизанрал кьил чIугвазва, 
жегьилрихъ галаз тербиядин те-
майрай рахазва.  Школайра ха-
тасузвал таъминарунин гьалар 
ахтармишна малум хьайивал, бязи 
чкайра турникетар авач, видеока-
мерайри кIвалахзавач, школайрин 
автобусар лазим тирвал тадаракла-
миш туш ва икI мад. И нукьсанар 
кIелунин цIийи йис алукьдалди 

арадай акъудун къалурнава», - 
кьилди къачуртIа лагьана ада. 

Пуд лагьай месэладай «Цу-
руърин хуьр» СП-дин кьил Шим-
сидин Мерданов терроризмдин 
идеологиядин вилик пад кьунин 
карда чпин хуьруьн школада, ки-
мерал ва общественный чкайра 
кьиле тухузвай тербиядин се-
ренжемрикай рахана. Эхиримжи 
вахтунда жегьилрин ихтиярда фут-
болдин хъсан майдан хьуникди, 
ял ядай багъ кардик акатуникди 
(гьакI школани капитальнидаказ 
ремонтзава) жегьилар куьчедин 
пис таъсирдикай хкатнавайди, 
гьа са вахтунда абурухъ галаз чпи 
эдеб-ахлакьдин тербияни активла-
мишнавайди къейдна. 

Кьуд лагьай месэладай РФ-дин 
МВД-дин полициядин «Ахтын-
ский» отделдин начальник Вадим 
Алиева заседанидин иштирак-
чийрин дикъет жемятдин гъиле 
законсуздаказ яракьар авайдал ва 
абур вахчун патал тешкилнавай 
кIвалахдал желбна. Адан гафа-
рай, районда 1181 кас яракьрин 
сагьибар гьисабзава. Жемятди-
вай законсуздаказ хуьзвай 71 
яракь вахчунва, 3 тфенг чпин 
хушуналди вахканва (ихьтин 
дуьшуьшра яракьар чна маса къа-
чузва). Яракьар хуьнин къайдаяр 
чIурзавайбурулай 48 протокол 
кхьенва.  Яракьрин сагьибар тир 
75 касди яракь хуьз ихтияр авайви-
лин вахтар яргъи хъувун лазим я.

Йикъан 5 ва 6-месэлайрай гаф 
райадминистрациядин кьилин 
заместитель Роберт Гьамзаева 
къачуна. Ада къейд авурвал, гъи-
левай йисуз райондин АТК-дин 
комиссияди вахт-вахтунда вичин 
заседанияр кьиле тухвана ва бязи 
идарайрин руководителриз кор-
рупциядин гьерекатрин вилик 
пад кьадай 18 тапшуругъ гана. 
Тапшуругъар кьилиз акъуд тавур 
дуьшуьш авач…

Мярекатда иштиракай пе-
шекарар, гьуьрметлу мугьманар 
– Рамазан Жафаровни Дагъу-
станда РФ-дин ФСБ-дин Погра-
нуправленидин начальник, гене-
рал-лейтенант Андрей Карпенко 
районда АТК-дин комиссиядин 
кIвалахдилай рази хьана. «Инал 
кIелай докладризни гайи малума-
триз килигайла, веревирд ийизвай 
месэлайрай куьне халкьдихъ галаз 
талукь тир кIвалах тешкилзавайди 
аквазва. Чи гражданрин, Ватандин 
хатасузвал таъминарунин важиблу 
месэлайра кьилинди формализм-
диз рехъ тагун, яни тайинарнавай 
серенжемар гьакIан са тIвар патал, 
нукьтIа патал кьиле тухун тавун 
я», - таъкимарна абуру. 

Эхирдай Вадим Агъасиева 
АТК-дин заседанидин кIвалахдин 
нетижаяр кьуна ва иштиракчийриз 
сагърай лагьана.   

Дагъустандин хуьруьн 
майишатдин зегьметчий-
ри алай йисуз 200 агъзур 

тонндилай гзаф къарпузар кIватI 
хъувун фикирдиз къачунва. Им 
алатай йисан нетижадилай 10 
агъзур тонндин гзаф я. 

– Чина къарпузар саки шаз 
кьван майданра цанва. Амма 

тIебиатдин къулай шартIар се-
беб яз чна шазандалай хейлин 
гзаф бегьер кIватI хъувун план-
ламишнава, – лагьана РД-дин 
Минсельхозпроддин кьил Мух-
тарбий Аджекова. Министрдин 
гафаралди, и суьрсет къенепатан 
рынокдиз ракъурда. Къейдин, чи 

къарпузар Юкьван Азиядин уь-
лквейрай къвезвай къарпузрилай 
ерилубур я.

И мукьва Ахцегь райондиз 
РД-дин Гьукуматдин Кьилин 
заместитель Рамазан Жафаров 
мугьман хьана. Ада муниципа-
литетда образованидин идараяр 
капитальный къайдада ремон-
тунин кIвалахар кьиле физвай 
гьал ахтармишна. Чкайрал фейи 
вахтунда адахъ «Ахцегь район» 
МР-дин кьилин врио В.Агъасиев, 
депутатрин райсобранидин пред-
седатель А-К.Палчаев, «Ахцегь 
район» МР-дин кьилин замести-
тель Р.Гьамзаев ва подряддин 
тешкилатрин векилар галай.

Къейдин, алай йисуз чи рай-
онда «Образованидин идараяр 
модернизация авун» программа 
уьмуьрдиз кечирмишунин сер-
гьятра аваз 1-нумрадин АСОШ, 
КьакIарин ва Цуругърин хуьрерин 
школаяр капитальныйдаказ ре-
монтзава. Эхиримжи йикъаралди 
виче 240 ученикдин чка авай Цу-
ругърин школадин сифте корпус-
да куьгьне тадаракар алудунин ре-
кьяй вири кIвалахар тамамарнава. 
Гьа са вахтунда ина дараматдин 
къав ва чин пад цIийи хъувунин 
ва гьакI къенепатан отделкадин 
кIвалахарни башламишнава. 

Официальный ксарихъ галаз 
хьайи суьгьбетда подряддин теш-
килатдин векилди хуьруьн шко-
ладин кьилин корпус лап куьгьне 
хьанвайди къейдна. 

– Вич гьеле 1928-йисуз эциг-
навай и дараматдин къецепатан 
цал ацукьнава. Ам чкIунин хата-
лувал ава. Идахъ галаз алакъалу яз 
и мукьвара пешекарри объектдин 
аслу тушир экспертиза кьиле ту-
худа. Адан нетижайрал асаслу яз и 
корпус къайдадиз хкун менфятлу 
яни тушни тайинарда. КIелдай и 
заведение ремонтунин кIвалахар 

лазим вахтара тамамариз тахьун 
мумкин тирвили тарсар кьве 
сменада тешкилда, – лагьана ада. 

Гу ь г ъ у ь н а й  м у г ь м а н а р 
КьакIарин хуьруьн школада 
ремонтунин кIвалахар тухуз-
вай чкадал фена. Инани хейлин 
кIвалахар тамамарзава. ИкI, да-
рамат капитальныйдаказ ремонт 
авун яз КьакIарин школада къав, 
электропроводка ва полар цIийи 
хъувунва. Школадин чин патан 
цлаз керамогранит янава. Под-
ряддин тешкилатдин векилди 
инанмишарайвал, и объект лап 
куьруь вахтара ишлемишиз вахку-
да. Чирвилерин Юкъуз и школади 
аялриз ракIарар акъайда.

Ахтармишунин эхирдай офи-
циальный ксари 1-нумрадин 
АСОШ-дални кьил чIугуна. Ина-
ни къав ва полар цIийи хъувун-
ва. Фасад къайдадиз хкунин 
кIвалахар са паюнин тамамар-
нава. «Алай аямдин эцигунрин 
компания» ООО подряддин теш-
килатдин векилди мугьманриз 
лагьайвал, и школани вахтунда 
ишлемишиз вахкун патал 25 кас 
фялейри пакамлай нянин геждал-
ди кIвалахзава. 

Чина образованидин бязи ида-
райрал кьил чIугурдалай кьулухъ 
Р.Жафарова чпин хиве жаваб-
дарвал гьатзавай къурулушриз 
ремонтдин кIвалахар тухузвай 
гьалдал гужлу гуьзчивал авун тап-
шурмишна. Ада гьакI подрядчи-
кризни вири кIвалахар ерилудаказ 
кьиле тухун ва гъиле авай объек-
тар мукьвал вахтара ишлемишиз 
вахкун чарасуз тирди лагьана. 

Ахмед АХМЕДОВ,
начальник Ахтынской
пожарной части №50

В целях недопущения воз-
можных пожаров необходимо: 
соблюдать требования пожарной 
безопасности, поддерживать 
противопожарный режим. Вы-
полнять меры предосторожности 
при пользовании газовыми при-
борами, предметами бытовой 
химии, проведении работ с легко-
воспламеняющимися и горючими 
жидкостями, другими опасными 
в пожарном отношении веще-
ствами, материалами и оборудо-
ванием.

В случае обнаружения по-
жара необходимо сообщить о 
нем в подразделение пожарной 
охраны по телефону «101» «112» 
и принять возможные меры по 
спасению людей, имущества и 
ликвидации пожара. Запрещается 

выжигание сухой растительности 
на участках, прилегающих к зда-
ниям и сооружениям.  Сжигание 
отходов и тары должно прово-
диться только в специально от-
веденных для этих целей местах 
и под контролем обслуживающего 
персонала. Территории населен-
ных пунктов и организаций, в 
пределах противопожарных рас-
стояний между зданиями,  долж-
ны своевременно очищаться от 
горючих отходов, мусора, тары, 
опавших листьев, сухой травы.



3 17-август, 2022-йис, №33ЦIИЙИ ДУЬНЬЯ

Смугъула – алимрин чIехи межлис!
Дашдемир ШЕРИФАЛИЕВ

Кишдин юкъуз, 13-августдиз, Ахцегь райондин Смугъулрин хуьре тарихдин манадин 
вакъиа хьана: ХVIII асирдин мискIин (адан цла тунвай тарихдин къванцел атIанвайвал, 
1735-1736-йисара эцигна, 1782-йисуз туьхкIуьрна) капитальнидаказ ремонт-реставрация 
хъувурдалай кьулухъ ачух хъувуна. И кардин шадлухдай хуьре сифте яз республикадин де-
режада алимрин гурлу межлис къурмишна. Теклифна атанвай мугьманар пара тирвиляй 
мярекатдин чIехи майдан патал «Регъуьн тIиш» тIвар алай тIебиатдин гуьзел хелвет чка 
хъсандиз тадаракламишнавай. Тешкилатчияр – РД-дин Муфтият, Ахцегь районда Муфтият-
дин векил Узаир Гьажи Шамилов, Смугъулрин хуьруьн мискIиндин имам Абдулла Гьажи.

Алимрин межлис, смугъ-
улвияр, районэгьлияр, 
мугьманар тебрикунин 

ва бубайрин цIийи хъувуна ах-
чухнавай мискIин мубаракунин 
гаф рахуналди, Мугьаммад Гьажи 
Майрамова ачухна ва Кьуръан-
дин пак аятарни нашидар кIелун 

патал сифте гаф Заур Гьажи Са-
лигьоваз гана. Ахпа трибунадихъ 
вяз-насигьат гваз машгьур алимар 
экъечIна, мугьманрини хуьруьн-
вийри чпин тебрикар лагьана, 
аялризни чIехибуруз диндин ме-
сэлайрай суал-жавабдин къайдада 
кьиле тухвай викторинадин савкьа-
тар гана, акьалтзавай несил Ислам 
диндин, насигьат-ахлакьдин ва 
ватанпересвилин руьгьдаллаз 
тербияламишунай са кьадар ксар 
РД-дин Духовный управленидин 
пишкешриз, Гьуьрметдин грамо-
тайриз ва Чухсагъулвилин чарариз 
лайихлу авуна. Куь дикъет анал 
рахай бязи алимрин фикиррал 
желбин.

Абдулла Гьажи Салимов, РД-
дин Муфтийдин заместитель: 
– Ихьтин межлис хъсан нетижаяр 
авачиз амукьдач. Хизан – им обще-
стводин бине, сагълам ва къуватлу 
хизан – къуватлу уьлкве я. Алай 
вахтунда хизандин ва санлай 
обществодин лап важиблу месэ-
лайрикай сад хизан чкIуникай хуьн 
хьанва. Статистикади къалурзавай-
вал, чи уьлкведа 2015-йисуз арадал 
атай хизанрин 25%, 2021-йисуз 

цIийи хизанрин 72%, гьайиф хьи, 
чара хъхьана. Фикир гайила, им еке 
бедбахтвал я. Къе хизанда гъуьл-
паб гъвечIи чуьруьк-шулугъдилай 
сада-садаз туьгьметиз, гьатта не-
кягь чIурдай гафар лугьуз гьазур 
я. Хизанда пара крар итимдилай 
аслу я ва хизан чукIурун адан 

итимвал туш. Гъуьлуьнни папан 
къал-макъал хьайи чIавуз мусур-
ман динди са икьрардал, разивилел 
атуниз, яни компромиссдин рехъ 
жагъуруниз эверзава. Гзаф пай 
чара хьунар диде-буба ва сусан 
дустар къаришмиш хьунихъ галаз 
алакъалу я. Гьавиляй хизандин 
алакъаяр хизандай акъуд тавуна, 
диде-бубаяр къаришмиш тавуна, 
гъуьлни паб чеб-чпихъ галаз мес-
лятдалди рахуналди дуьзмишна 
кIанда.  «Эгер ни паб вичин гъуь-
лел элкъуьнин футфа гузватIа, ам 
чакай туш», - лагьанва Мегьамед 
пайгъамбардин (С.А.С.) гьадисда.

Шамиль Гьажи Рагьманов, 
диндин алим, общественный 
деятель, Мегьарамдхуьруьн рай-
онда РД-дин Муфтиятдин векил, 
Дербентда Ярагъ Мегьамедан 
тIварунихъ галай мискIиндин 
имам: – Диндин алимар гзаф 
ава ва гьарда вичиз чидайвал лу-
гьузва. Гьакъикъат гьинва, гьикI 
чирда?  Исламда чаз, суннитар 
тир мусурманриз, шариатдин кьуд 
мазгъаб-школа ава: ханбалитский, 
маликитский, ханафитский ва 
шафиитский. Гьабурукай са маз-

гъаб кьуна рахазвай алим гьахъ я. 
Лезгийрин, дагъустанвийрин арада 
лап машгьур 5-6 касдин тIварар 
яхъ лагьайтIа, чна, месела, сифте 
нубатда, Гьажи Давудан, Ярагъ 
Мегьамедан, Ахцегь Мегьарам 
эфендидин, Ахцегь Абдурагьман 
эфендидин, Ахцегь Мирза Али-

дин, Имам Шамилан тIварар кьада. 
И вири алимар шафиитский маз-
гъабдин накшибанд рехъ кьунвай 
гьахъбур тир ва чнани гьабурун 
рехъ давамарзава.  Диндин илим-
дин месэлаяр чир хьун ва абурал 
амал авун патал, гьелбетда, кIелна, 
чирвилер къачуна кIанда. Чи динда 
сифте келима «кIела» я. Гьелбетда, 
вири чирвилер хъсан я. Амма ви-

ридалайни дерин илим диндинди 
ва виридалайни багьа ва кьилин 
чирвилерни диндин чирвилер я. 
Абур къачун патал чаз, Аллагьдиз 
шукур хьуй, алай вахтунда вири 
мумкинвилер ава. За квез аялар 
Огни шегьерда Ярагъ Мегьамедан 
тIвар алаз кардик квай медреседик 
кутун теклифзава. 

Мурад Шафиев, РД-дин 
милли политикадин ва диндин 
крарин рекьяй министрдин за-
меститель: – Эхиримжи вахтунда 
Гьукуматди диндин, инсандин 
руьгьдин месэлайриз еке фикир 
гузва: теологиядин илимдиз гьуку-
матдин дережа ганва; Дагъустан-
дин гуманитарный институт ачух-
нава; чи Министерствода чкайрал 
диндин тешкилатрин (кьилди 
къачуртIа, ингье Смугъула) гъил 
кьадай программа кьабулнава; 
Дагъустанда диндин рекьяй чпиз 
лицензияр авай 5 кьилин кIелунин 
идара ва 500 дав агакьна медресеяр 
ачухнава; Махачкъалада Кавказда 
авачир хьтин зурба духовный 
Центр эцигзава ва икI мад. Му-
рад теологиядин, яни руьгьдин, 
эдеб-ахлакьдин тербиядин рекьяй 
дерин чирвилерин медени ксар – 
диндин алимар арадал гъун я…,-
келимайрилай кьулухъ ада РД-дин 
милли политикадин ва диндин 
крарин рекьяй министр Энрик 
Муслимован патай мярекатдин 
иштиракчийрив саламар агакьарна 
ва хуьре мискIин кардик ахкатун 
мубаракна. 

Мегьамедрасул Гьажи Саа-
дуев, РД-дин Муфтийдин заме-
ститель: – Аллагь-Таалади инсан 
кичIевилерин, гьар жуьре темягь-
карвилеринни гунагькарвилерин 
вилик  зайиф кас яз халкьнава. 
Руьгь мягькемарун патал чун, му-
сурманар, 7 такьатдиз игьтияжлу 
я. Сад лагьайди, Аллагь сад тирви-
ликай чирвилер артухарун, анжах 
Адакай кьумек кIан хьун, Адаз 
икрамун я. Ида инсан мергьяматлу 
ва сагълам ийида. Кьвед лагьайди, 
жуван са чIуру кардал пашман-
вална астафируллагь лугьун. Пуд 
лагьайди, иллаки дяве-шулугъдин 
вахтунда датIана Аллагь рикIел 
алаз хьун, Адаз ибадат авун (идак-
ди вуна вун хуьда ва обществони 
хъсанвилихъ дегишарда). Кьуд 
лагьайди, обществодиз хийирлу 
са кар ийиз алахъун. Вад лагьайди, 
датIана чирвилер къачуз ва жуван 
чирвилерни тежриба масадаз гуз 

алахъун. Ругуд лагьайди, лап вун 
гьахъ яз хьайитIани гьуьжетрикай 
кьил къакъудун. ИкI куьне куь 
арада хатур-гьуьрмет хуьда. Ирид 
лагьайди, стхавилинни дуствилин 
вафалувал хуьн, сада-садаз анжах 
регьимлу, хуш гафар рахан ва 
алакьдай куьмекин. 

Гьуьсейн Гьажи Гьажиев, РД-
дин Муфтиятдин векил: – Хуьре 
мискIин эцигун Аллагь-Тааладин 
вилик акьалтIай еке дережадин 
суваб кар я.  МискIин – им гьар 
йикъан куьтягь тежер галтуг-ка-
туникайни четин месэлайрикай 
хкечIна, мусурманрин рикI, руьгь 
секинарзавай хийир-дуьадин чка 
я. МискIинда чи умма сад ийидай, 
иман мягькемардай, диндин чир-
вилер артухардай мумкинвал ава. 
Ина чун, гуя Аллагьдин кIвале 
мугьманвиле ава, Адаз икрамиз, 
ибадат ийиз акъвазнава. Сумугъул-
рин имам Абдулла Гьажиди хсуси 
кьил кутуналди ва жемят жебу-
налди тарихдин куьгьне мискIин 
туькIуьр хъувуна, кардик кухтун 
– им адан патай кьетIен жуьрэт-
лувин, сувабдин кар хьана. Пара 
кьадар сагърай! МискIиндин безег 
жемят я кьван, гила хуьруьнвийрин 
везифа ана ибадат авун я.  

Тебрикдин хуш келимаярни 
несигьатар гваз микрофон-
дихъай гьакI РД-дин Халкьдин 
Собранидин депутат Мегьамед 
Алиханов, Ахцегь районда ре-
спубликадин Муфтиятдин векил 
Узаир Гьажи Шамилов, Смугъ-
улрин хуьруьн мискIиндин имам 
Абдулла Гьажи, Смугъулрин 
хуьруьн агъсакъал, муаллим-
вилин зегьметдин ветеран Би-
лал  Жалалов ва маса юлда-
шар рахана. Межлис мискIин 
официальнидаказ ачухуналди, 
мугьманар къунагъламишу-
налди ва мавлиддин дуьаярни 
назмаяр кIелуналди яргъалди 
давам хьана.  

Осторожно пешеход!

Культурадин 
кIвалер ремонтзава

СПОРТ

Мини-футболдай 
акъажунар

Внимание, вакансия!

1

Игитдин орден адан 
диде-бубадив вахкана!

кьезилариз тежедай рикIин хер 
я. Ватан патал чан гайи Тамер-
лан Ильясован тIвар несилрин 
рикIера эбеди яз амукьун патал 
адан тIварунихъ куьче ягъун 
кутугай кар я. 1-сентябрдиз шко-
лайра тешкилдай жуьрэтлувилин 
ачух тарсар Тамерлан Ильясован 
игитвилиз бахшна кIанда. Герек 
гьар садаз адан тIвар чир жен, 
чешне жен…, – келимайрилай 
кьулухъ ада Нариман Велибего-
вичавни Наира Жалиловнадив 
чпин кьегьал хцин ядигар яз 
Жуьрэтлувилин орден вахкана.

Митингдал Тамерлан Ильясо-
ван лайихлувилер рикIел хкунин, 
адаз рагьмет гъунин ва хизандин-
ни багърийрин дерт кьезилардай 
гафар жагъуриз алахъунин кели-
маяр гваз гьакI Ахцегь, Рутул ва 
Докъузпара районрин дяведин 
комиссар Рафик Мегьамедов, 
райондин ветеранрин Советдин 
председатель Нажмудин Гудаев, 
райондин жегьилрин парла-
ментдин председатель Рустам 
Шакиров, лезгийрин писателрин 
Союздин член Жамиля Гьажиева 
(ада Тамерлан Ильясоваз бах-
шнавай шиирни кIелна, агъа-
дихъ гузва), Тамерлан Ильясован 
классдин руководитель хьайи 
Раида Шерифалиева рахана. 

ГЕРОИ ТАК ПОХОЖИ!

В плеяде гор, в Ахтах,
Меж бурлящих рек,
Родился богатырь –
Прекрасный человек.

Был он умен, красив.
Конечно, был силен,
И мастерски был

Боксу обучен.
Военное училище 
Окончил на успех.
Успевал везде,
Был гордостью 
для всех.

Лейтенант Ильясов 
добровольцем стал.
Честь страны, мундира,
родной земли защищал.

И в бою неравном
Он смертью храбрых пал,
И на земле родимой
Он героем стал.

Жениться не успел,
Обнять невесту тоже.
Мать в черную одел:
Герои так похожи!

Эхирдай игитдин баде, РД-
дин лайихлу муаллим, РФ-дин 
образованидин лайихлу работник 
Инжихан Жалиловади Ильясов-
рин хизандин патай, адаз дикъ-
ет гузва лагьана, райондин ва 
республикадин руководстводиз, 
митингдин вири иштиракчийриз 
сагърай малумарна. «Инал Та-
мерлан Ильясован тIвар эбеди 
авун яз адан тIварунихъ вичи 
кIелай школа ягъунин теклиф ата-
на, дикъет гунай сагърай! Амма, 
зи фикирдалди, адан кIвачихъ 
Ахцегьрин 2-нумрадин школа 
ваъ (ам чи дамах тир кьегьал хва 
Валентин Эмирован тIварунихъ 
гала) Ахцегьа цIийиз эцигзавай 
спорткомплекс ягъун кутугнава. 
Вучиз лагьайтIа, Тамерлан халис 
аскер – пагьливан (боксёр) тир», 
- алава хъувуна ада. 

Передвижение пешком 
является основным и наи-
более распространенным 

видом передвижения. Фактически 
любой маршрут начинается и за-
канчивается пешей ходьбой, одна-
ко бывают случаи, когда это при-
обретает печальные последствия.

Госавтоинспекция напоми-
нает всем водителям, что, подъ-
езжая к пешеходному переходу 
или к перекрестку, убедитесь, что 
поблизости нет никого, кто мог бы 
неожиданно выйти на дорогу. За-
метив пешехода, притормозите и 
пропустите его, даже если он пере-
ходит дорогу в неустановленном 
месте. Это убережет вас не только 
от штрафа или лишения прав, но и 
от уголовного наказания в случае 
криминального развития событий.

Не стоит забывать и пеше-
ходам, что они также являются 
полноправными участниками 
дорожного движения, которым 
следует соблюдать правила для 
пешеходов: переходить проезжую 
часть по пешеходным переходам, 
а при их отсутствии по пере-
кресткам. При этом оценивая ско-
рость и расстояние до приближа-

ющегося автомобиля, дорожные 
условия нужно предпринять все 
действия, чтобы переход был без-
опасным.

Госавтоинспекция обращает 
внимание водителей и пеше-
ходов:

Водители, будьте внимательны 
при проезде участков дороги, где 
расположены остановки обще-
ственного транспорта. Заблаговре-
менно снизьте скорость, и будьте 
готовы к тому, что на дорогу может 
выйти пешеход.

В то же время пешим участни-
кам дорожного движения, следует 
помнить, что нужно переходить 
проезжую часть, неукоснитель-
но следуя Правилам дорожного 
движения.

МО МВД РОССИИ 
«АХТЫНСКИЙ»

«Культура» милли проект 
уьмуьрдиз куьчуьрмишунин сер-
гьятра аваз алай вахтунда Ахцегьа 
ва Смугъула культурадин КIвалер 
капитальныйдаказ ремонтза-
ва. Анра къавар, дараматрин 
чин патар, полар, пенжерар, ад-
министративный кабинетар ва 
тамашачийрин зал къайдадиз 
хкизва. Идалайни гъейри, ина 
патарив гвай мензилар къулайдиз 
туькIуьрзава ва и жуьредин хей-
лин маса кIвалахар кьиле тухузва. 

Эхиримжи йикъаралди Ах-
цегьрин культурадин КIвале къав 
ва чердак цIийи хъувунва, цлариз 
сувагъар янава, полар дегишнава. 
Смугъулрин хуьруьн культурадин 
КIвалени къав ва полар дегишна-
ва. Дараматдик цIийи пенжерар 
кутунва. Анин цлариз къецепатай 

керамогранит янава ва икI мад. 
Къейд авун лазим я хьи, чпи-

кай инал суьгьбет физвай культу-
радин кьве идарадин дараматарни 
виликдай лап татугай гьалдиз 
атанвай. Культурадин КIвалер 
капремонт авуниз саки 29 мил-
лион манат кьван пул ахъайнава. 
И объектрал ремонтрин кIвалахар 
йигин еришралди кьиле физва. 
Абур алай йисан 31 октябрдиз 
ишлемишиз вахкудайвал я. Му-
ниципалитетдин культурадин 
идараяр къайдадиз хкайдалай 
кьулухъ абурун къуллугъчийрихъ 
мадни бегьерлудаказ кIвалахдай 
мумкинвал жеда. Чкадин агьа-
лийри ва туристри анра чпин азад 
вахт чеб патал менфятлудаказ 
куьчуьрмишда.

Алай йисан цIипуд ва 
цIикьвед лагьай август-
диз 1-нумрадин АСОШ-

дин футболдин майдандал физ-
культурникдин Йикъаз талукьар-
на мини-футболдай райондин 
чемпионат кьиле фена. И акъа-
жунрин тешкилатчияр «Ахцагь» 
ФК-дин президент Мегьамед 
Алишева ва футболдай ДЮСШ-
ди тереф хуьналди МКУ УКСМП 
ва Т-дин спортдин, жегьилрин 
политикадин ва туризмдин от-
дел тир. Адан мурад уьмуьрдин 
сагълам къайда машгьурун ва 
агьалийрин гегьенш къатар физ-

культурадални спортдал машгъул 
хьунал желбун тир. 

Вири саналди чемпионатда 
Ахцегь райондин ирид командади 
ва вичиз теклифнавай къунши 
Докъузпара райондин са коман-
дади иштиракна.  Акъажунрин 
сифте юкъуз  дестедин этапдин 
вири матчар тухвана. Кьвед ла-
гьай юкъуз ярумчух финалдин 
ва финалдин къугъунар хьана. 
Акъажунрин нетижада «Усух-
чай», «Ветераны» ва «МЧС» 
командайри талукь тирвал 1, 2 ва 
3- чкаяр кьуна. 

В редакцию МБУ Ахтын-
ской районной газеты «ЦIийи 

дуьнья» (Новый мир) требуется 
корреспондент.

Если вы ответственный, 
энергичный, коммуникабель-
ный человек с высшим обра-
зованием и знанием родного 
языка, то, возможно, это ваш 
шанс проявить себя и найти 
интересную творческую работу 
в дружном коллективе на благо 
родного края.

По всем интересующим во-
просам обращаться по телефо-
ну: 8 988 654 59 49. 


